ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը).
	Կառավարության որոշման նախագծի (այսուհետ` Նախագիծ) ընդունումը պայմանավորված է 2022 թվականին առաջացած ինսուլինային անալոգների և մարդկային ինսուլին դեղերի հավելյալ քանակների ձեռք բերման անհրաժեշտությամբ:

2. Ընթացիկ իրավիճակը և առկա խնդիրները. 
Նախկինում ինսուլինների ձեռքբերման համար անհրաժեշտ գումարի հատկացման համար ներկայացվել էր Կառավարության որոշման նախագիծ` 
2022 թվականի մայիսի 6-ի թիվ ԱԱ/06/11249-2022 գրությամբ` անհրաժեշտ ֆինանսավորում ապահովելու համար, սակայն նախագիծը մերժվել էր: 
Ներկա պահին ինսուլինների անհրաժեշտ քանակների ձեռքբերման ֆինանսավորումը նախատեսվում է իրականացնել առկա միջոցների հաշվին, մասնավորապես` «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառման մեջ «Գլիկլազիդ» դեղի ձեռքբերումից (պայմանավորված արտարժույթի փոխարժեքի տատանումով) առաջացած` 99,9 մլն դրամի և «Սոմատրոպինի լուծույթի» քանակների նվազեցումից առաջացած` 47,6 մլն դրամի չափով (մատակարարը չի ապահովել ամբողջ քանակը, կապված ֆորս մաժորային իրավիճակի հետ, պահանջը բավարարվել է առկա քանակների հաշվին):
Կորոնավիրուսային վարակի համաճարակով պայմանավորված, նախորդ տարիների համեմատությամբ շաքարային դիաբետ ունեցող քաղաքացիների դեկոմպենսացված վիճակները ավելի հաճախակի են դարձել, ինչը կարգավորելու համար պահանջվել է սովորականից ավելի բարձր դոզայով ինսուլինի դեղաչափեր: Մասնավորապես՝ կորոնավիրուսային վարակով պայմանավորված 2020-2021 թվականների պասիվ կենսակերպը շաքարային դիաբետով հիվանդ երեխաների մոտ առաջ է բերել սնուցման խանգարումներ և դրանով պայմանավորված մեծացե է նաև ինսուլին դեղի պահանջարկը։ Բացի այդ՝ ավելացել է նաև առաջնային ախտորոշված դիաբետ ունեցող երեխաների թիվը: 2021 թվականին Հայաստանի Հանրապետությունում և Լեռնային Ղարաբաղում  հաշվառված ինսուլինակախյալ երեխաներ և երիտասարդներ թիվը կազմել է 1151, իսկ 2022 թվականին՝ 1291։ 
Ինսուլի ձեռքբերման նպատակով 2020 թվականին պայմանագիրը կնքվել է 4 տարվա կտրվածքով, որի պլանավորման համար հիմք է հանդիսացել 2019 թվականի փաստացի ծախսը, ինչը կազմել է 31590 սրվակ։ Հաշվի է առնվել նաև 10 տոկոս հիվանդների թվի աճ: 
 2021 թվականի պայմանագրային քանակը կազմել է 35100 սրվակ, սակայն համաճարակով պայմանավորված ինսուլին դեղի փաստացի ծախսը 2021 թվականի համար կազմել է 47100 սրվակ, որի 12000 սրվակ պակաս քանակը տեղաշարժվել է 2022 թվականի պայմանագրային քանակներից: 
 2022 թվականի պայմանագրային քանակի մնացորդը կազմել է 26800 սրվակ, սակայն փաստացի ծախսը կազմել է 68600 սրվակ և անհրաժեշտություն է առաջացել 2023 թվականի պայմանագրային քանակից տեղաշարժել 29800 սրվակ (որի գումարը կազմում է 147,510,000 դրամ)` 2022 թվականի դեղապահովումը պատշաճ իրականացնելու համար:
 Միաժամանակ հայտնում եմ, որ 2023 թվականի կարիքների համար անհրաժեշտ ինսուլին դեղի քանակը ներառված է 2023 թվականի պետական բյուջեի մեջ:
3. Կարգավորման նպատակը և բնույթը.
Նախագծով նախատեսվում է ՀՀ «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառման մեջ «Գլիկլազիդի» ձեռքբերումից արտարժույթի փոխարժեքի տատանումից` 99.9 մլն դրամ և «Սոմատրոպինի լուծույթի» քանակների նվազեցումից` 47,6 մլն ՀՀ դրամ օգտավետ գործունեությունից առաջացած գումարն ուղղել մանկական ինսուլինների ձեռքբերմանը` 147,5 մլն ՀՀ դրամ: Անհրաժեշտ է գնումների անվանացանկում «Գլիկլազիդ» և «Սոմատրոպինի լուծույթ» տողերում առկա գումարներն ուղղել մանկական ինսուլինների տողին` գործող պայմանագրի շրջանակում հավելյալ չափաքանակների ձեռքբերման նպատակով կնքված լրացուցիչ համաձայնագրով ձեռքբերվելիք քանակների ֆինանսավորման համար: 

4.  Իրավական ակտի կիրառման դեպքում ակնկալվող արդյունքը.
[bookmark: _GoBack]Ինսուլին դեղերի թերի տրամադրումը կամ դադարեցումը ինսուլինակախյալ պացենտների մոտ կառաջացնի շաքարային դիաբետի դեկոմպենսացված վիճակ, գլիկեմիկ կոմաների առաջացում, պացենտների, այդ թվում` երեխաների և դեռահասների, առողջական լրջագույն խնդիրների առաջացում, ընդհուպ մինչև մահվան ելքեր, ինչպես նաև հարակից այլ դեղերի ծախսեր, ինչը կհանգեցնի հիվանդանոցային ֆինանսական բեռի ավելացման: 

5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ առողջապահության նախարարության ֆինանսատնտեսագիտական վարչության աշխատակիցների կողմից:

6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում փոփոխություններ չեն սպասվում:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին դեղապահովման անընդհատությունը: 
